Trampólin

Trampólin telst vera íþróttavara og gilda því ákvæði laga nr. 134/1995 um öryggi vöru og almenna markaðsgæslu.  Samkvæmt lögunum má einungis markaðssetja örugga vöru en  öryggi vöru er m.a. metið út frá neytendahóp, hættueiginleikum og  upplýsingum framleiðenda t.d. um örugga notkun.   Engu máli skiptir hvort varan er boðin gegn gjaldi eða endurgjaldslaust.

Þetta þýðir að þau trampólín sem framleiðendur og eða innflytjendur setja hér á markað vera örugg; með bólstruðum köntum, góðri fjöðrun, styrkri undirgrind úr stáli auk upplýsinga um samsetningu, nauðsynlegs viðhalds og ítarlegra notkunarleiðbeininga.  Ábyrgð kaupenda er hins vegar sú að sjá til þess að varan sé sett rétt saman og að eðlilegu viðhaldi sé sinnt.  Síðast en ekki síst er það á ábyrgð kaupenda að tryggja að trampólínið sé notað rétt og af varúð.

Ástæða þessa er sú að um er að ræða vöru sem notuð er af börnum og unglingum við leik.  Rannsóknir á slysum sem hafa verið gerðar í tengslum við notkun trampólína leiddu í ljós að orsök þeirra má fyrst og fremst rekja til rangrar notkunar, ekki var farið eftir samsetningarleiðbeiningum eða að viðhaldi var ábótavant. Algengustu slysin eru á handlegg, olnboga, öxl, hné, ökkla og tám.
  Í mörgum tilfellum má rekja slys af völdum trampólína til þess að hlífðarpúðar sem t.d. liggja yfir gormum hefur losnað. 

Trampólin teljast ekki til leikfanga og eiga því er ekki gerð krafa um að þau séu CE merkt.  Til er samhæfður Evrópskur staðall um öryggi trampólína:

ÍST EN 13219:2001 - Gymnastic equipment - Trampolines - Functional and safety requirements, test methods.  Staðallinn fæst keyptur hjá Staðlaráði Íslands: www.stadlar.is
Samsetning:


1. Lesið ætíð leiðbeiningar vandlega og setjið trampólínið saman í samræmi við þær.


2. Hafðu samband við seljanda ef þú ert í vafa um hvernig eigi að skilja leiðbeiningar um samsetningu og viðhald.


3. Prófið trampólinið áður en notkun þess hefst.  Tryggið að festingar, skrúfur og hlífðarpúði séu vel fest.

4. Fylgist vel með ástandi trampólínsins, sinnið viðhaldi þess reglulega, herðið festingar, lagfærið hlífðardúk, kannið stífleika gorma og þ.h..


Notkun:

1. Hafið ávallt gott pláss í kringum og fyrir ofan trambólínið. 


2. Staðsetjið trampólínið á mjúku undirlagi, helst á svæði þar sem undirlag er dempandi (aldrei á steyptu undirlagi, malbiki eða á stétt).  Ef hætta er á að vindur geti hreyft við trambólíninu  er gott að festa það niður.


3. Æskilegt er að fleiri en eitt barn noti ekki trampólínið samtímis.  Slysatölur sýna að flest slys eiga sér stað þegar fleira en eitt barn hoppar í einu. 


4.  Kennið þeim sem nota trampólínið að hoppa í miðju þess.


5. Mikilvægt er að fullorðnir meta færni barnanna og fylgjast þeim með þegar þau eru að leika sér við að hoppa og skoppa.


6. Forðist að hoppa á trampólíninu þegar það er blautt.

7. Látið ekki trampólínið standa úti yfir veturinn

Frekari upplýsingar veitir:

Neytendastofa

Fjóla Guðjónsdóttir

S: 510 1100

fjola@neytendastofa.is

� Upplýsingar um slys eru norskar en sumarið 2002 var búið að selja 90-100.000 trampólín þar í landi.  Rannsókn á slysum leiddi ljós að varan sjálf var ekki að orsaka slys heldur röng notkun á henni. www.prodel.no





